Almannavarnarnefnd


Fundur haldinn í Almannavarnanefnd Hveragerðis mánudaginn 18. september 2006, kl. 17:00. Fundarstaður var stjórnstöð AV-Hveragerðis, Sunnumörk 2, Hveragerði. Á fundinn mættu Ólafur Helgi Kjartansson, lögreglustjóri, Aldís Hafsteinsdóttir, bæjarstjóri, Eyvindur Bjarnason, fulltrúi sýslumanns, Sigurður Baldursson, heilsugæslulæknir, Guðmundur F. Baldursson, bæjartæknifræðingur, Snorri Baldursson, slökkviliðsstjóri, Sveinn Sigurjónsson, fulltrúi HSSH, Úlfur Björnsson, fulltrúi Rauðakrossdeildar Hveragerðis .
Ennfremur mættu Össur Friðgeirsson vettvangsstjóri, Þröstur Brynjólfsson, yfirlögregluþjónn og Lárus K. Guðmundsson, formaður HSSH. 

Aldís setti fund og bauð fundarmenn velkomna og þá sérstaklega Úlf Björnsson og Sigurð Baldursson sem mættu á sinn fyrsta fund sem nefndarmenn. Aldís sat einnig sinn fyrsta fund sem nefndarmaður. Fundurinn er 1. fundur nefndarinnar eftir sveitarstjórnarkosningar sl. vor.

Eftirfarandi mál voru tekin fyrir:

1. Verkaskipting nefndarmanna.

Almannavarnarnefnd Hveragerðis (AV-Hveragerði skipa eftirtaldir aðilar:

· Eyvindur Bjarnason, fulltrúi lögreglustjóra

· Aldís Hafsteinsdóttir, bæjarstjóri

· Guðmundur F. Baldursson, bæjartæknifræðingur

· Snorri Baldursson, slökkviliðsstjóri

· Sigurður Baldursson, heilsugæslulæknir

· Úlfur Björnsson, fulltrúi Rauðakrossdeildar Hveragerðis

· Sveinn Sigurjónsson, Hjálparsveit skáta Hveragerði (HSSH)

Nefndin kýs sér sjálf formann, varaformann og ritara.

Aldís stakk upp á Eyvindi Bjarnasyni sem formanni, og Guðmundi F. Baldurssyni sem  sem varaformanni.

Tillagan samþykkt samhljóða.

Guðmundur stakk upp á Aldísi sem ritara.

Tillagan samþykkt samhljóða.

Verkaskipting nefndarmanna er að öðru leiti í samræmi við skipurit stjórnar AV-Hveragerðis, sbr. neyðarskipulag  kafla 3.7, dags. mars 1993.

Ólafur Helgi fór yfir hlutverk almannavarnarnefndar og atriði er varða skipulag almannavarna sbr. lög um almannavarnir nr. 94/1962.

Ólafur ræddi ákvæði 9. gr. og IV kafla laga um einkavarnir í íbúðarhúsum, atvinnufyrirtækjum og stofnunum og lagði til að nefndin kallaði eftir slíkum áætlunum sem kunna að vera til staðar í stofnunum eða fyrirtækjum á björgunarsvæði AV-Hveragerðis.

2. Skipulag almannavarna í Árnessýslu.

Ólafur Helgi fór yfir hugmyndir um sameiningu AV-nefnda í sýslum landsins þar á meðal Árnessýslu, sem fyrst voru settar fram hjá Almannavörnum ríkisins árið 2002, en lítið hefur þokast áfram í málinu síðan.  

Þröstur ræddi helstu kosti sameiningar, sem fyrst og fremst felast í aukinni samræmingu, markvissari stjórnun og skjótari viðbrögðum björgunaraðila auk þess að stjórn almannavarna verður skipuð sérþjálfuðum mönnum eða atvinnumönnum, hverjum á sínu sviði.

Helstu ókostir sameiningar kunna að vera að stjórnun aðgerða færist út fyrir björgunarsvæðið en þetta atriði kann einnig að vera kostur.

Ólafur Helgi kallaði eftir afstöðu nefndarinnar og bæjaryfirvalda til sameiningar almannavarna í sýslunni.

Sigurður og Lárus yfirgáfu fundinn.

3. Neyðarskipulag Almannavarna Hveragerðis, upprifjun.

Farið var lauslega yfir  neyðarskipulag AV-Hveragerðis frá mars 1993 og lögð áhersla á að nefndarmenn séu vel meðvitaðir um hlutverk sitt í nefndinni.

Ákveðið að fara nánar yfir neyðarskipulagið á næsta fundi.

Í gildi er séráætlun vegna jarðskjálfta í Hveragerði síðast yfirfarin í október 2001.  Þörf er á því að yfirfara aftur séráætlunina og uppfæra hana til dagsins í dag.

4. Önnur mál.

Áður en Lárus vék af fundi gerði hann grein fyrir nokkrum atriðum er varða HSSH, sem þurfa skjóta úrlausn, s.s. að útvega þurfi nýja neyðarskipulagsmöppu og vettvangsstjóratösku í stjórnstöð HSSH einnig kallaði Lárus eftir upplýsingum varðandi fjarskiptamál nefndarinnar.  Að lokum bauð Lárus nefndarmönnum að kynna sér húsnæði  og búnað HSSH.

Lögreglustjóri varpaði fram þeirri hugmynd að haldin verði fundur með viðbragðsaðilum AV-Árnessýslu, síðla hausts eða í byrjun vetrar.

Rætt var um nauðsyn þess að Össur, vettvangsstjóri AV-Hveragerðis sæki sem fyrst grunnnámskeið í vettvangsstjórnun.

Lögreglustjóri þakkaði að lokum fyrir ágætan fund.  

Næsti fundur nefndarinnar verður haldinn í byrjun október.

Fleira ekki gert og fundi slitið kl. 19:00.

